Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի ԹԻՎ 1371-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ էկոնոմիկայի նախարարություն
	26.07.2024թ.

	
	N 01/14970-2024

	1. Նախագծի վերաբերյալ առարկություններ չեն ներկայացվել քանի որ ներկայացված նախագծով առաջարկվող կարգավորումները համապատասխանեցվում են 2024 թվականի մայիսի 22-ին ընդունված՝ «Հայաստանի Հանրապետության հարկային օրենսգրքում փոփոխություններ կատարելու մասին» ՀՕ-229-Ն ՀՀ օրենքով սահմանված  դրույթներին։ 
Այնուամենայնիվ մտահոգիչ է այն, որ Հարկային օրենսգրքի 159-րդ հոդվածով նախատեսվող կարգավորումը, որն ուղղված էր ընկերությունների կանոնադրական կամ բաժնեհավաք կապիտալի ավելացմանը, վերը նշված փոփոխությունների արդյունքում չի ծառայելու իր սկզբնական նպատակին, այն է՝ խրախուսել ընկերություններին կատարել ներդրումներ իրենց կանոնադրական կամ բաժնեհավաք կապիտալում։
	Ընդունվել է ի գիտություն:


	2. ՀՀ պետական եկամուտների կոմիտե
	01.08.2024թ.

	
	N 01/3-3/47005-2024

	1. Նախագծի 1-ին կետի 1-ին ենթակետով նախատեսվում է ՀՀ կառավարության 28․09․2017թ․ թիվ 1371-Ն որոշման (այսուհետ՝ Որոշում) 1-ին կետով հաստատված հավելվածի 2-րդ կետում` «Հայաստանի Հանրապետության ռեզիդենտ նույն կազմակերպության կողմից վճարված եկամտային հարկի գումարները» բառերից հետո լրացնել ՝ հաշվի առնելով ՀՀ հարկային օրենսգրքով սահմանված սահմանափակումները» բառերը։
Վերոնշյալ կետում առաջարկում ենք ՝ հաշվի առնելով ՀՀ հարկային օրենսգրքով սահմանված սահմանափակումները» բառերը փոխարինել ՝ հաշվի առնելով ՀՀ հարկային օրենսգրքի 159-րդ հոդվածի 4-րդ մասով սահմանված սահմանափակումները» բառերով:
	Ընդունվել է:
Նախագծում կատարվել է համապատասխան փոփոխություն:

	2. Նախագծի 1-ին կետի 2-րդ ենթակետով փոփոխվող Որոշման 5-րդ կետում առաջարկում ենք «փաստաթղթերն ամբողջական չլինելու» բառերից հետո լրացնել «և(կամ) ներկայացված փաստաթղթերում անհամապատասխանություններ հայտնաբերելու» բառերը, իսկ «կարգի 3-րդ կետով սահմանված փաստաթղթերը» բառերից հետո լրացնել «և(կամ) չեն ուղղվել ներկայացված փաստաթղթերում առկա անհամապատասխանությունները» բառերը:
	Ընդունվել է:
Նախագծում կատարվել է համապատասխան լրացում:

	3. [bookmark: _GoBack]Հաշվի առնելով կոոպերատիվների փայահավաք կապիտալի (բաժնային ֆոնդի) ավելացմանն (մեծացմանն) ուղղված վճարումների վերաբերյալ պետական ռեգիստր տեղեկությունների ստացման հետ կապված առանձնահատկությունները, առաջարկում ենք նախագծով նախատեսել դրույթներ՝ Որոշման հավելվածի 3-րդ կետի 4-րդ ենթակետից «կամ կոոպերատիվի» բառերը, Ձև N3-ից «(փայահավաք)» և «(փայատեր)» բառերը հանելու, ինչպես նաև որոշման հավելվածի 3-րդ կետը հետևյալ բովանդակությամբ նոր 4.2-րդ ենթակետով լրացնելու վերաբերյալ.
«4.2) հաշվետու տարվա ընթացքում անձանց կողմից ռեզիդենտ հանդիսացող նույն կոոպերատիվի բաժնային ֆոնդի (փայահավաք կապիտալի) մեծացման վերաբերյալ լիազոր մարմնի կողմից տրամադրված տեղեկանք` համաձայն սույն կարգի N 3.2 ձևի:»:
	Ընդունվել է:
Նախագծում կատարվել են համապատասխան լրացումներ:

	4. Միաժամանակ, առաջարկվում է նախագծում ներառել դրույթ՝ Որոշման հավելվածը նոր՝ N 3.2 ձևով լրացնելու վերաբերյալ՝ համաձայն հավելվածի:
	Ընդունվել է:
Նախագծում կատարվել է համապատասխան լրացում:

	3.ՀՀ արդարադատության նախարարություն
	10.09.2024թ.

	5. 
	N /27.1/35688-2024

	1. Նախագծի 1-ին կետի 1-ին ենթակետում կիրառված «ՀՀ» հապավումը անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, միաժամանակ լրացվող բառերի վերջում «»» կետադրական նշանից առաջ անհրաժեշտ է ապահովել «:» կետադրական նշանի կիրառումը:
	Ընդունվել է մասնակի:
ՀՀ կառավարության 2017 թվականի սեպտեմբերի 28-ի թիվ 1371-Ն որոշման 1-ին կետով հաստատված հավելվածի՝ 2-րդ կետում «:» կետադրական նշանն առկա է:


	2. Նախագծի 1-ին կետի 2-րդ ենթակետով նախատեսվող փոփոխությունները անհրաժեշտ է համարակալել, համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին
	Ընդունվել է:
Նախագծում կատարվել է համապատասխան փոփոխություն:

	3. Նախագծի 1-ին կետի 3-րդ ենթակետով նոր խմբագրությամբ շարադրված կետի ողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները, նաև նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները՝ անհրաժեշտ է նոր խմբագրությամբ շարադրված կետը համարակալել, միաժամանակ նոր խմբագրության համաձայն սահմանվում է, որ եկամտային հարկի փոխհատուցումը մերժելու մասին հարկային մարմնի որոշումն ստանալուց հետո անձը կարող է հարկային մարմին կրկին ներկայացնել դիմում, իրավական որոշակիության սկզբունքի ապահովման նպատակով անհրաժեշտ է հստակեցնել թե փոխհատուցումը մերժելու մասին հարկային մարմնի որոշումը ստանալուց հետո քանի աշխատանքային օրվա ընթացքում անձը կարող է հարկային մարմին կրկին ներկայացնել դիմում:
	Ընդունվել է մասնակի:
Հայտնում ենք, որ եկամտային հարկի փոխհատուցումը մերժելու մասին հարկային մարմնի որոշումը ստանալուց հետո կրկին դիմում ներկայացնելու համար այդ թվում՝ անհամապատասխանությունները շտկելուց հետո ժամկետային սահմանափակում նախատեսելը խնդրահարույց է, քանի որ գործնականում կլինեն բազմաթիվ դեպքեր, երբ հարկ վճարողները չեն հասցնի այդ ժամկետում կրկին դիմում ներկայացնել, օրինակ՝ կարող է չհասցնեն այդ ժամկետում անհամապատասխանությունները շտկել։


	4. Նախագծին կից ներկայացված Հավելված N 1-ի վերնագիրն անհրաժեշտ է գրել մեծատառերով, նկատի ունենալով՝ «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը, միաժամանակ առաջարկում ենք Նախագծում սահմանել դրույթ, համաձայն որի՝ Հայաստանի Հանրապետության կառավարության 2017 թվականի սեպտեմբերի 28-ի թիվ 1371-Ն որոշման Հավելվածի Ձև N 1-ի, Ձև N 2-ի և Ձև N 4-ի վերնագրերը ևս կգրվեն մեծատառերով:
	Ընդունվել է:
Նախագծում կատարվել է համապատասխան փոփոխություններ և լրացումներ:

	5. Նախագծին կից ներկայացված Հիմնավորումը թերի է և հնարավորություն չի տալիս բավարար չափով գնահատել Նախագծի 1-ին կետի 2-րդ և 5-րդ ենթակետերով նախատեսված փոփոխությունների անհրաժեշտությունը, մասնավորապես անհասկանալի է թե ինչով է պայմանավորված «կամ կոոպերատիվի», «(փայահավաք)» և «(փայատեր)» բառերը հանելու անհրաժեշտությունը, հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է:
Նախագծի հիմնավորումը լրամշակվել է:



